
Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

JINOYATCHILIK – YOSHLAR AXLOQIY-MAʼNAVIY BUZILISHLARINING 
MANBAI VA HOSILASI SIFATIDA 

Dusmanov Sherzod Abduvaliyevich, 
Sh.Rashidov nomidagi SamDU mustaqil tadqiqotchisi 

Annotatsiya. Ushbu maqolada yoshlarning axloqiy-kasbiy-maʼnaviy buzilishlari, keyinchalik esa jinoyat sodir 
etishlarini bartaraf qilishda qoʻllaniladigan maxsus chora-tadbirlar xususida maʼlumot berilgan. Shuningdek, 
Oʻzbekiston Respublikasi Jinoyat kodeksining jazo qoʻllash va taʼqiqlangan aybli ijtimoiy xavfli qilmishlar kabi 
obyektiv va subyektiv omillar taʼsirida axloqiy-kasbiy-maʼnaviy buzilishlari haqida ham keng mushohada 
yuritilgan.  

Kalit soʻzlar: axloqiy-kasbiy-maʼnaviy buzilish, globallashuv, ommaviy madaniyat, jinoyat kodeksi, jinoyat va jazo, 
huquqiy tarbiya, diniy tarbiya, jismoniy tarbiya, estetik tarbiya, axloqiy tarbiya, jazo qoʻllash, harakat yoki 
harakatsizlik tushunchalari. 

DOI: https://doi.org/10.47390/SPR1342V5I6Y2025N41  

Yoshlarning muntazam ravishda axloqiy-kasbiy-maʼnaviy jihatdan buzilishlari, 

keyinchalik ularning jinoyat sodir etib jinoyatchilar dunyosiga kirib qolishiga olib kelishi, hayot 

haqiqatlaridan biri hisoblanadi.  

Xo‘sh, jinoyat deb nimaga aytiladi? Bu savolga O‘zbekiston Respublikasi Jinoyat 

kodeksining 14-moddasida: «Ushbu Kodeks bilan taʼqiqlangan, aybli ijtimoiy xavfli qilmish 

(harakat yoki harakatsizlik) jazo qo‘llash tahdidi bilan jinoyat deb topiladi. Ushbu Kodeks bilan 

qo‘riqlanadigan obyektlarga zarar yetkazadigan yoki shunday zarar yetkazish real xavfini 

keltirib chiqaradigan qilmish ijtimoiy xavfli qilmish deb topiladi» [1] – deb javob berilgan. 

Shundan kelib chiqqan holda professor N.E.Muhammadiyev jinoyatchilar dunyosiga 

quyidagicha taʼrif berish mumkin deb hisoblaydi. 

https://doi.org/10.47390/SPR1342V5I6Y2025N41

«Jinoyatchilar dunyosi deb davlatning ijtimoiy tuzumi, siyosiy va iqtisodiy tizimlari, 

o‘rnatilgan huquqiy-tartibda, shuningdek mulkka, shaxsga, fuqarolarning siyosiy, mehnatga oid 

mulkiy va boshqa huquq va erkinliklariga qarshi aybli ijtimoiy xavfli harakat va 

harakatsizliklarni muntazam ravishda sodir etib yashovchi kishilarning turmush tarziga 

aytiladi». 

Xalqaro kriminalistlar ittifoqining 1897-yilda Geydelbergda bo‘lib o‘tgan qurultoyida 

jinoyatchilar olamini quyidagicha tasniflash to‘g‘risida kelishib olingan edi: 

 1) vaqti-vaqti bilan, tasodifan jinoyat qilib turuvchi jinoyatchilar; 

 2) bir necha marotaba jinoyatlar sodir etib, jinoyatchilik sari og‘ib ketayotgan 

jinoyatchilar; 

 3) jinoyat qilishni o‘ziga kasb qilib olgan professional jinoyatchilar. 

Hozirgi zamon jinoyatchilar dunyosining tarkibiy tuzilishini tahlil qiladigan bo‘lsak, 

ularning bir necha toifaga bo‘linganligini va har bir toifadagi jinoyatchilarning o‘ziga xos ichki 

va tashqi turmush tarzi, unda amal qiluvchi qandaydir qonunlar va axloq, xulq-atvor normalari 

borligini, ularning barchasi aslida jinoyatchilar dunyosini takomillashtirishga qaratilganligini 

ko‘ramiz. 

«Jinoyatchilar dunyosining axloqi va estetik madaniyati deganda, eng avvalo, ularning 

umuminsoniy axloqqa zid bo‘lgan illatlar jumlasiga kiruvchi yozilmagan xulq normalari, 

ko‘rsatmalar, til (jargon), sulukat, qo‘shiq, musiqa, tatuirovkalari kiradi» [2,3]. Bularni bilmay 

turib jinoyatchilar dunyosida bo‘layotgan o‘zgarishlarni bilish va ularga qarshi samarali 

kurashish mumkin emas. 

Hozirgi kunda jinoyatchilar dunyosi quyidagi toifalardan tashkil topgan:» 

1) «qonundagi o‘g‘rilar»; 

2) «avtoritet – obro‘lilar; 

3) «ishbilarmonlar», «sexoviklar»; 

4) «qimorbozlar»; 

5) «shestyorkalar» («tilyog‘lamachilar»); 

6) «mujiklar» («erkaklar»); 

7) «patsanlar» («bolalar», «yigitchalar»); 

8) «sho‘rpeshonalar» yoki «pastkashlar» 

9) kissavurlar» [3]. 

Yoshlarning axloqiy-kasbiy-maʼnaviy buzilishi jinoyat hosilasi sifatida amaliyotda bilib 

yoki bilmay o‘g‘irlik qilishdan boshlanadi.  

Xo‘sh, o‘g‘irlik nima? Bu savolga O‘zbekiston Respublikasi Oliy sudi Plenumining 

«O‘zgalar mulkini o‘g‘rilik, talonchilik va bosqinchilik bilan talon-toroj qilish jinoyat ishlari 

bo‘yicha sud amaliyoti to‘g‘risida»gi 1999-yil 30 apreldagi 6-sonli qarorida o‘g‘irlikka 

quyidagicha taʼrif berilgan: «Jabrlanuvchining yoki boshqalarning yo‘qligida yoki ular bor 

bo‘lsada, ularga bildirmasdan o‘zganing mol-mulkini yashirin talon-toroj qilish o‘g‘rilik 

hisoblanadi. Bordiyu jabrlanuvchi yoki boshqalar mol-mulkining olinayotganligini ko‘rgan 

bo‘lsada, lekin aybdor bildirmasdan harakat qilyapman deb o‘ylagan bo‘lsa, bunday qilmishni 

ham o‘g‘rilik deb tavsiflash lozim». O‘g‘rilik jinoyatining obyekti o‘zganing mulkidir. Obyektiv 

tomondan o‘g‘irlik o‘zganing mulkini yashirin ravishda talon-toroj qilishda ifodalanadi. Talon-

toroj qilishning yashirinligi deganda esa jinoyat mol-mulk egasi yoki mol-mulk ishonib 

topshirilgan yohud ixtiyorida turgan shaxsga sezdirmasdan yoki mulkdor yohud mol-mulkning 

talon-toroj qilinishida manfaatdor bo‘lmagan boshqa shaxslar yo‘q vaqtida sodir etilishi 

tushuniladi. 

 Jinoyatchilar dunyosi jinoyatchilardan kishilar orasida va ijtimoiy hayotning illatlari 

bo‘lgan boshqa qatlamlar bilan muloqot qilishda muomala qilish elementlarini: a) maxsus til, 

yaʼni jargonlarni; b) jinoyatchilarning belgilari – tatuirovkalarni; v) jinoyatchilarning 

laqablarini yaxshi bilishlarini talab qiladi. 

 inoyatchilar dunyosining maxsus til – jargonlari ham mavjuddir. Jinoyatchilar dunyosi 

«g‘ayriestetik madaniyati»ning asosiy elementlaridan birini ularning nutq madaniyatiga 

kiruvchi tili – jargonlari tashkil etadi. 

Jinoyatchilar dunyosida amal qiluvchi jargonlarni uch guruhga ajratish mumkin: 

 1) oddiy huquqbuzarlardan tortib, professional jinoyatchilargacha hamma 

foydalanadigan eng umumiy jargonlar; 

 2) ozodlikdan mahrum etilganlar qamoqxonalarda ishlatadigan jargonlar; 

 3) professional jinoyatchilar ishlatadigan maxsus jargonlar. 

Jinoyatchilar dunyosining jargonlari ikki xil vazifani: birinchidan, jinoyatchilarning 

so‘zlarini oddiy fuqarolar tushunmasligi uchun maxfiylashtirish; ikkinchidan, jargoniga qarab 

jinoyatchining qaysi toifaga kirishi va jinoyatchilar dunyosida qanday o‘rin tutishini aniqlash, 

bilish vazifasini bajaradi. 

Jinoyatchilar o‘zlarining tilini sanʼat bilan qiyoslab, ularga estetik tus beradilar, yaʼni 

«musiqa sadolari ostida qadam tashlaydi» («po muzыke xodit») deb o‘zlarining til hunarlarini 

maqtaydilar. Hozirgi kunda jinoyatchilarning lug‘aviy boyligi 10 ming so‘zdan ortiq bo‘lgan har 

xil jargonlari mavjud. Shulardan baʼzilarini keltiramiz: masalan, polyak tilidan kirib kelgan 

jargonlarga kapat – yetkazib borish, chaqish; ment – militsioner, turma nazoratchisi; ukrain 

tilidan kirib kelgan jargonlarga xavat – yemoq, xomka – pichoq; lo‘lilar tilidan kirib kelgan 

jargonlarga chuvixa – suyuq oyoq; turk tilidan kirib kelgan jargonlarga yamaniy – yomon, kicha 

– turma; nemis tilidan kirib kelgan jargonlarga guten morgen – ertalabki o‘g‘rilik; fransuz 

tilidan kirib kelgan shpana – mayda o‘g‘rilar kabi so‘zlar kiradi.  

Shuningdek, hozirgi kunda muomalada bo‘lgan baʼzi jargonlarni ham keltiramiz. 

Masalan, ayva – qoch, alkash – aroqxo‘r, amba – tamom, ampula – shisha idish, balda – nasha, 

ban – bozor, baruxa – xotin, bugor – brigadir, vremya – pul, zajigalka – to‘poncha va 

boshqalar.[5]. 

XXI asrning boshlarga kelib axborotlash olamida yuzaga kelgan inqilob tufayli 

yoshlarning axloqiy-maʼnaviy buzilishlarining manbai sifatida o‘zini gavdalantiradigan 

kiberjinoyatchilik paydo bo‘ldi.  

Xo‘sh, shunday ekan kiberjinoyatchilik nima, degan savol tug‘iladi. Bu tushunchaga 

doktrinal va rasmiy jihatdan bir qator quyidagicha, yaʼni:» Kiberjinoyat kibermuhitda sodir 

etiladigan har qanday jinoyatdir»[6]. 

«Kiberjinoyat – bu kompyuter tizimi, tarmog‘i, ularga ulanadigan boshqa vositalar orqali 

yoki ularning yordamida kompyuter tizimi, tarmog‘i yoki kompyuter axborotiga qarshi 

kibermuhitda sodir etiladigan jinoyatlar majmui» [7]. 

«Kiberjinoyat – bu axborot xavfsizligiga tahdid soluvchi, bevosita kompyuter vositalari 

orqali yoki axborot texnologiyalari vositasida sodir etiladigan qonunga xilof ijtimoiy xavfli 

qilmish bo‘lmish axborot texnologiyalari sohasidagi jinoyatlardir», «Kiberjinoyatchilik 

axborot-kommunikatsiya texnologiyalari sohasidagi ko‘plab turdagi jinoyatlarni o‘zida 

birlashtirgan jinoyatlar majmuidir», «Kiberjinoyatchilik kompyuterdan tashqari, boshqa 

axborot texnologiyalari va internet tarmoqlari orqali ham sodir etiladigan, aniqrog‘i, faqatgina 

elektron qurilmalar va ularda saqlanayotgan maʼlumotlarga qarshi qaratilgan jinoyalarga 

aytiladi», «Kompyuterlar tomonidan modellashtirilgan, insonlar, obyektlar, hodisalar, holatlar 

va jarayonlar to‘g‘risidagi maʼlumotlarni o‘z ichiga olgan, matematik, ramziy yoki boshqa har 

qanday maʼnoda ifodalangan, mahalliy va global kompyuter tarmoqlarida harakat qiladigan 

yoki har qanday jismoniy yohud virtual qurilma xotirasida saqlanadigan maʼlumotlar, 

shuningdek, ularni saqlash, qayta ishlash va uzatish uchun maxsus ishlab chiqilgan dasturlar 

orqali sodir etiladigan jinoyatlar kiberjinoyat deb aytiladi». 

Yuqorida keltirilgan maʼlumotlardan ham ko‘rinib turibdiki, eng ko‘p jinoyatlarni sodir 

etayotganlarning aksariyatini yoshlar tashkil qilmoqda. Bular bir tomondan jinoyatchilik 

yoshlar axloqiy-maʼnaviy buzilishlarining manbai, ikkinchi tomondan jinoyatchilik esa ayni 

vaqtda yoshlar axloqiy-maʼnaviy buzilishlarining hosilasi ekanligini ko‘rsatmoqda. 

Davlatimiz rahbari Sh.M.Mirziyoyev 2024-yil 5-fevral kuni ijtimoiy sohalardagi ustuvor 

vazifalar muhokamasi yuzasidan videoselektor yig‘ilishida maktablardagi tarbiya va 

maʼnaviyat masalasiga alohida to‘xtalar ekan: «O‘quvchilarni vatanparvarlik ruhida tarbiyalash 

orqali ularda «huquqbuzarlikka qarshi immunitet» hosil qilish zarur bo‘ladi. Buning uchun 

darslardagi davomatga, tarbiyasi og‘ir o‘quvchilarga alohida eʼtibor qaratiladi. Ota-onalar va 

mahalla raislarining bu boradagi masʼuliyati oshiriladi. «Maktab – ota-ona – mahalla» zanjiri 

asosida elektron muloqot platformasini ishga tushiriladi. 

Yoshlar o‘rtasida ommalashgan ijtimoiy tarmoqlar tahlil qilinib, ularning zararli 

taʼsiridan himoyalanish va ijobiy tomonidan foydalanish choralari ko‘riladi. Shuningdek, ota-

onalar uchun farzand taʼlim-tarbiyasi bo‘yicha xalqchil tilda qo‘llanmalar tayyorlanadi maktab 

taʼlimi bo‘yicha ota-onada masʼuliyat, o‘qituvchida majburiyat, o‘quvchida ishonch, taʼlim va 

tarbiyada sifat, mahallada esa nazorat bo‘ladi, – degan edi.  

Jinoyatchilikning yangi jamiyat barpo etish jarayonida tug‘diradigan xavfi haqida 

mamlakatimizning birinchi rahbari, davlat va jamoat arbobi Islom Karimov shunday 

ta’kidlaydi: «Jinoyatchi elementlarning yangi iqtisodiy munosabatlar tizimini shakllantirish 

jarayonida faol va yashirin tarzda qatnashishi jamiyatda axloqiy buzilishlarni yuzaga keltiradi. 

Bu esa nafaqat mamlakatimiz, balki butun jahon hamjamiyati uchun nomaqbul bo‘lgan jinoiy 

bozor iqtisodiyotining yangi shaklining paydo bo‘lishiga sabab bo‘ladi». 

Jamiyatda jinoiy «xufiyona iqtisodiyot» mavjudligi uyushgan jinoyatchilikning paydo 

bo‘lishiga olib keladi. Davlat hokimiyati tizimidagi turli darajadagi va bo‘g‘indagi vakillar ham 

uning ta’siri ostida qolishi mumkin. Natijada korrupsiya shakllanib, u ayniqsa uyushgan 

jinoyatchilik guruhlariga yordam berish yoki bevosita ko‘maklashish maqsadida davlat 

xizmatlarining imkoniyatlaridan foydalanadi. Buning oqibatida jinoyatchilik va korrupsiya 

jamiyatga zarar yetkazib, xavfsizlik va barqarorlik uchun bevosita tahdid hisoblanadi. 

Mamlakatimizning kelajagi va obro‘sini qadrlaydigan har bir vijdonli fuqaro bu tahdidni 

doimo yodda tutishi kerak. Halol mehnat qilish, o‘z bilim va kuchini samarali ishlatish uchun 

barqaror sharoitlarning mavjud bo‘lishini xohlovchi, farzandlari va yaqinlari kelajakda 

demokratik, fuqarolik jamiyati asosida shakllangan sivilizatsiyalashgan bozor 

munosabatlaridan to‘la foydalanishni orzu qiluvchi har bir inson jinoyatchilik va korrupsiya 

yo‘liga barvaqt zarur choralar ko‘rilmasa, ularning qanday og‘ir oqibatlarga olib kelishini yaxshi 

tushunishi zarur. Shu sababli jinoyatchilar guruhlariga qarshi kurashish va ularni ildizdan yo‘q 

qilish har bir vijdonli fuqaroning muqaddas vazifalaridan biridir. Chunki davlat va siyosat 

arbobi I.A.Karimov ta’kidlaganidek: «Jinoyatchilar dunyosi chegarasizdir. Jinoyatchilik va 

korrupsiya nafaqat milliy xavfsizlikka, balki xalqaro xavfsizlikka ham jiddiy tahdid 

hisoblanadi». 

Xulosa:  

 1. Yoshlarning axloqiy-maʼnaviy buzilishlari jamiyatdagi ijtimoiy ziddiyatlarning 

xarakteriga bog‘liq bo‘lib, ularning tuzilishi haqida ilgari ilgari surilgan fikrlarni tanqidiy tahlil 

qilish, umumiy va o‘ziga xos jihatlarni aniqlash orqali bu muammoni oldini olish va bartaraf 

etish uchun yagona taʼrif va tushunchalarni yaratish mumkin. 

 2. Axloqiy-maʼnaviy buzilish tushunchasi g‘ayriinsoniy ijtimoiy fenomen sifatida tarixiy 

rivojlanishga ega bo‘lib, uning turlari, tasnifi va mezonlarini falsafiy jihatdan asoslash zarur. 

Shu bilan birga, bu buzilishlar insoniyatning zamonaviy taraqqiyotiga to‘sqinlik qiluvchi salbiy 

illatlar sifatida namoyon bo‘ladi. 

 3.Yoshlarning axloqiy-maʼnaviy buzilishlarini o‘rganishning obyektiv zarurati o‘z 

navbatida, maʼnaviy-mafkuraviy xavfsizlikni taʼminlashga, har bir yosh ongida umuminsoniy va 

milliy qadriyatlar talablariga oqilona yondashishga, moddiy va maʼnaviy boyliklaridan oqilona 

foydalanishga, shuningdek, kishilarning turmush tarzini rivojlantirgan holda kelajak avlodlar 

uchun sog‘lom axloqiy-maʼnaviy muhit yaratish masʼuliyatini oshirishga yordam beradi. 

 4. Globallashuv sharoitida «ommaviy madaniyat» ning odamlar turmush tarziga 

qiladigan taʼsiri yoshlarning axloqiy-maʼnaviy buzilishlariga olib keluvchi dahshatli 

manbalardan biri sanaladi. Shu sababli hozirgi kunda mamlakatimiz yoshlarining 

«kibrjinoyatchilik» kasaliga chalinishini tashhislash va undan qutilishning yo‘llarini ishlab 

chiqish o‘z yechimini kutayotgan muammolar qatoriga kiradi. 

